
Ամփոփաթերթ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՀՈԿՏԵՄԲԵՐԻ 3-ի N 1346-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1.ՀՀ արդարադատության նախարարություն
	10. 04.2023թ.

	1. 
	N 01/27.4/17834-2023

	ԿԱՐԾԻՔ
    
   «Հայաստանի Հանրապետության կառավարության 2019 թվականի հոկտեմբերի 3-ի N 1346-Լ որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը.
1. Նկատի ունենալով այն հանգամանքը, որ «Էլեկտրոնային հաղորդակցության մասին» օրենքի 4-րդ հոդվածի 1-ին մասի 5.1 կետի համաձայն Հայաստանի Հանրապետության կառավարությունը հաստատում է Հայաստանի Հանրապետության տարածքում բազային և շարժական ռադիոմոնիտորինգի համակարգի ներդրման ծրագիրը և ժամանակացույցը, առաջարկում ենք Հայաստանի Հանրապետության կառավարության 2019 թվականի հոկտեմբերի 3-ի թիվ 1346-Լ որոշման վերնագրում «հավանություն տալու մասին» բառերը փոխարինել «հաստատելու մասին» բառերով:
2. Նախագծին կից ներկայացված «Հավելված 1»-ի աղյուսակի վերջում անհրաժեշտ է պահպանել «Նորմատիվ իրավական ակտերի մասին» օրենքի 21-րդ հոդվածի 1-ին մասի պահանջները, ըստ որի՝ «Նորմատիվ իրավական ակտում բացատրությունների կամ ծանոթագրությունների տեքստը տրվում է առանձին հոդվածների, մասերի, կետերի, ենթակետերի կամ պարբերությունների տեսքով:»
3. Նախագծին կից ներկայացված «Հավելված 2»-ի աղյուսակի 5-րդ կետում անհրաժեշտ է վերանայել համարակալումը՝ համապատասխանեցնելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին, համաձայն որի՝ «Ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:»
	








Ընդունվել է:









Ընդունվել է:










Ընդունվել է:



	        2. ՀՀ արտակարգ իրավիճակների նախարարություն
	04.04.2023թ.

	
	N 01/01.1/2059-2023

	Արտակարգ իրավիճակների նախարարությունը «Հայաստանի Հանրապետության կառավարության 2019 թվականի հոկտեմբերի 3-ի թիվ 1346-Լ որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ առաջարկություններ և առարկություններ չունի: 
	Ընդունվել է:


	3. ՀՀ պաշտպանության նախարարություն
	07.04.2023թ.

	
	N ՊՆ/510/1816-2023

	Հայաստանի Հանրապետության կառավարության 2019 թվականի հոկտեմբերի 3-ի N 1346-Լ որոշման մեջ փոփոխություններ կատարելու մասին» Կառավարության որոշման նախագծի վերաբերյալ դիտողություններ և առաջարկություններ չունեն:
	Ընդունվել է:


	4. ՀՀ տարածքային կառավարման և ենթակառուցվածքների նախարարություն

	12.04.2023թ.

	
	N ԳՍ 25.2/10037-2023

	ՀՀ տարածքային կառավարման և ենթակառուցվածքների նախարարությունը առաջարկում է «Հայաստանի Հանրապետության կառավարության 2019 թվականի հոկտեմբերի 3-ի թիվ 1346-Լ որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի և հավելվածների բնույթները (լոկալ կամ նորմատիվ) համապատասխանեցնել:
	
Ընդունվել է:



	5. ՀՀ ֆինանսների նախարարություն
	17.04.2022թ.

	
	N 01/9-1/7739-2023

	Ձեր 03.04.2023թ. N 01/11.1/3000-2023 գրությամբ ներկայացված «Հայաստանի Հանրապետության 2019 թվականի հոկտեմբերի 3-ի N 1346-Լ որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ Նախագիծ) վերաբերյալ հայտնում ենք հետևյալը․
Նախագծով առաջարկվում է փոփոխություններ կատարել որոշմամբ հաստատված ՀՀ տարածքում բազային և շարժական ռադիոմոնիթորինգի համակարգի ներդրման ծրագրում (այսուհետ՝ Ծրագիր) և ժամանակացույցում (այսուհետ՝ Ժամանակացույց)՝ նվազեցնելով ՀՀ տարածքում բազային և շարժական ռադիոմոնիթորինգի համակարգի ներդրման համար անհրաժեշտ գումարի չափը՝ բաց մրցույթի արդյունքում հաղթող ճանաչված «Rohde & Schwarz» գերմանական ընկերության հետ կնքված պայմանագրի արդյունքներից ելնելով, սակայն առաջարկվող փոփոխությունների վերաբերյալ առկա են որոշակի նկատառումներ, այդ թվում.
1. Նախագծի N 2 ձևում ներկայացված աղյուսակում 2023-2024թթ. իրականացվող ծախսերը նախատեսվել են համապատասխանաբար 2,569,341.4 հազ. դրամ և 2,359,063.4 հազ. դրամ մինչդեռ այդ ուղղությամբ ՀՀ 2023 թվականի պետական բյուջեով հաստատված և Ձեր կողմից ներկայացված 2024-2026թթ. միջնաժամկետ ծախսային ծրագրի հայտով 2024 թվականի համար նախատեսված գումարը 1,751,281.0 հազ. դրամ է: Ընդ որում «Rohde & Schwarz» գերմանական ընկերության հետ կնքված պայմանագրի 2023-2024թթ. արժեքներին (յուրաքանչյուր տարի 4,055.412 եվրո) համապատասխան գումարները նախատեսվել է յուրաքանչյուր տարի 2,289,523.4 հազ. դրամ (հաշվարկը կատարվել է 569.56 դրամ փոխարժեքով): Առաջարկում ենք վերանայել Ծրագրի 2023-2024թթ. գումարները և համապատասխանեցնել ՀՀ 2023 թվականի պետական բյուջեով նախատեսված և 2024թ. հայտի գումարներին: 
	



















2. Նախագծի N 2 ձևում ներկայացված ծախսերում՝ ավտոմեքենաների միավորի արժեքը (8-րդ կետ) նախատեսվել է 50 մլն դրամ, կամ Որոշման համեմատ կրկնակի ավել, անխափան էլեկտրական սնուցման համակարգի (9-րդ և 16-րդ կետեր) միավորի արժեքը նախատեսվել է 500 հազ. դրամ՝ 2.3 մլն դրամի դիմաց, իսկ Գյումրի և Վանաձորում քաղաքներում ավտոտնակների ձեռքբերման արժեքները չեն փոփոխվել (7-րդ կետ): Առաջարկում ենք հիմնավորել Նախագծի N 2 ձևում ներկայացված ծախսերի գնագոյացման աղբյուրները և ներկայացնել հաշվարկ-հիմնավորումներ:	








3. Նախագծի N 2 ձևում ներառված ծախսային ուղղություններում, Որոշման համեմատ կատարվել են որոշակի փոփոխություններ (ավելացվել է «Բենզինային կամ դիզելային էլեկտրական գեներատոր» ծախսը,  մի շարք ծախսեր խմբավորվել են և այլն), մինչդեռ յուրաքանչյուր փոփոխության մասով Նախագծին կից տեղեկանքում անդրադարձ չկա:








 

Առաջարկում ենք Նախագծին կից տեղեկանքում ներկայացնել N 2 ձևում ներառված ծախսերի փոփոխությունների անհրաժեշտության մանրամասն հիմնավորումները: 	
	













Չի ընդունվել:
2022 թվականին ՀՀ  ԲՏԱՆ-ը 2023-2025  թվականների միջնաժամկետ ծախսային ծրագրի և 2023 թվականի բյուջետային ֆինանսական հայտ է ներկայացրել ՀՀ ֆինանսների նախարարություն 2023 և 2024թթ համար համապատասխանաբար 3,504,797.8 և 3,504,797.8 դրամի չափով: Եվրոյի կուրսի տատանումներից ելնելով՝ համակարգի ներդրման  աշխատանքների համար վերը նշված գումարի չափը կրճատվել է: Արդյունքում՝ նշված գումարների չափերը վերանայվել են:
Իսկ 2023 թվականի համար կպահանջվի լրացուցիչ ֆինանսական միջոցներ: Ինչ վերաբերվում է 2024 թվականի բյուջետային ֆինանսավորման հայտի չափաքանակների փոփոխությանը, ապա սահմանված ժամկետում կներկայացվի լրամշակված ֆինանսավորման հայտ՝ համապատասխան հիմնավորումներով:



Ընդունվել է մասնակի:
Ավտոմեքենաների միավորի արժեքը թողնվել է անփոփոխ:
Ինչ վերաբերվում է ռադիոմոնիթորինգի համակարգի Ձև 2-ի 9-րդ և 16-րդ կետերի՝ անխափան էլեկտրական սնուցման համակարգեր մատակարարող ընկերությունների կողմից համացանցում առաջարկվող միավորի շուկայական միջին արժեքը կազմում է 400 հազ դրամ: Ուստի միավորի արժեքը նվազել է:

Ընդունվել է:
22.09.2020թ. թիվ «ԲՏԱՆ-ԳՀԾՁԲ-2020/08» տեխնիկական բնութագրով հեռավոր բնակավայրերում ռադիոմոնիթորինգի համակարգի  շարժական կայանների անխափան աշխատանքը ապահովելու նպատակով կայանները համալրվել են պահուստային էլեկտրասնուցման միջոցով՝ բենզինային կամ դիզելային գեներատորով:

Չի ընդունվել:
[bookmark: _GoBack] Քանի որ հիմնավորման մեջ արդեն իսկ ներառված է ծախսերի փոփոխությունների անհրաժեշտության վերաբերյալ համապատասխան տեղեկատվությունը:

	6. ՀՀ ազգային անվտանգության ծառայություն
	12.04.2023թ.

	
	N 11/564

	«Հայաստանի Հանրապետության կառավարության 2019 թվականի հոկտեմբերի 3-ի թիվ 1346-Լ որոշման մեջ փոփոխություններ կատարելու մասին» Կառավարության որոշման նախագծի վերաբերյալ առաջարկություններ չկան:
	
Ընդունվել է:

	7. ՀՀ ներքին գործերի նախարարություն
	07.04.2023թ.

	
	N 43/21/42102-23

	   ՀՀ ներքին գործերի նախարարությունում ուսումնասիրվել է «Հայաստանի Հանրապետության կառավարության 2019 թվականի հոկտեմբերի 3-ի թիվ 1346-Լ որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը, որի վերաբերյալ առարկություններ և առաջարկություններ չկան։
	Ընդունվել է:

	8. ՀՀ հանրային ծառայությունները կարգավորող հանձնաժողով
	03.04.2023թ.

	
	N ԳԲ/34.2-Մ2-9/1085-2023

	ՀՀ հանրային ծառայությունները կարգավորող հանձնաժողովը Հայաստանի Հանրապետության կառավարության «Հայաստանի Հանրապետության կառավարության 2019 թվականի հոկտեմբերի 3-ի թիվ 1346-Լ որոշման մեջ փոփոխություններ կատարելու մասին» որոշման նախագծի վերաբերյալ առարկություններ և առաջարկություններ չունի:
	Ընդունվել է:






